
 ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᑦ 
ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᐊᑎᓕᐅᖅᓯᒪᓪᓗᑎᑦ 
ᖃᑭᒍᑎᒃᓴᓕᐅᙱᑦᑑᓪᓗᑎᑦ ᐃᒻᒥᓃᖅᑕᐃᓕᒪᑎᑦᑎᔩᑦ ᑲᑐᔾᔨᖃᑎᒌᖏᑦ 
ᐃᖃᓗᓐᓃᑦᑐᑦ,ᓄᓇᕗᑦ ᐋᖅᑭᑦᑕᐅᓚᐅᖅᓯᒪᔪᖅ 2004-ᖑᑎᓪᓗᒍ.  
ᐱᒋᐊᓚᐅᖅᓯᒪᔪᒍᑦ ᐃᓕᓴᕆᓪᓗᒍ ᐋᖅᑭᓱᑦᑎᐊᖅᓯᒪᔪᓂᑦ 
ᐱᓕᕆᐊᖃᖅᑐᖃᕆᐊᖃᕐᒪᑦ ᑲᒪᒋᔭᐅᖁᓪᓗᒍ ᐊᒥᓲᓗᐊᖅᑐᐊᓘᕙᑦᑐᑦ 
ᐃᒻᒥᓃᖅᑐᑦ ᓄᓇᕗᒻᒥ.

ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᑭᒡᒐᖅᑐᐃᔨᖃᐅᖅᑐᑦ ᓄᓇᕗᑦ ᑐᙵᕕᒃ 
ᑎᒥᖓᓂᒃ, ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᖏᑦ, 
ᐳᑭᖅᑕᓕᒃᑯᑦ, ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᐅᑎᒃᑯᑦ, ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ, ᓄᓇᕗᒻᒥ ᓄᓇᓖᑦ ᒐᕙᒪᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᒪᔩᑦ, ᐊᒻᒪᓗ ᐅᑉᐱᕐᓂᓕᕆᕙᑦᑐᑦ ᓄᓇᓕᒻᒥ.

ᐃᓴᒃᓯᒪᒋᑦ ᐃᓅᓯᕐᒥ ᐃᒻᒥᓃᖅᑕᐃᓕᒪᑎᑦᑎᒍᑎᓂᑦ ᐃᓕᓐᓂᐊᑎᑦᑎᓲᑦ 
ᐊᒻᒪᓗ ᑐᑭᓯᒋᐊᕈᑎᖃᖅᑎᑦᑎᕙᑦᑐᑎᑦ ᓄᓇᕗᑦ ᓄᓇᓕᖏᓐᓂ ᐊᒻᒪᓗ 
ᑲᑐᔾᔨᖃᑎᒌᓂᑦ ᐊᓪᓚᕝᕕᖓᑎᒍᑦ ᐃᖃᓗᓐᓂ, ᐊᒻᒪᓗᑦᑕᐅᖅ ᐃᑭᐊᖅᑭᕕᖓᒍᑦ 
ᐊᒻᒪᓗ ᓄᓇᓕᓐᓂ ᖃᓄᐃᓕᐅᕈᓘᔭᖅᑎᑦᑎᕙᑦᑐᑎᑦ.  ᑐᑭᓯᒋᐊᕈᑏᑦ ᐊᒻᒪᓗ 
ᐊᑐᕋᒃᓴᑦ ᐋᖅᑭᓱᖅᑕᐅᓯᒪᕗᑦ ᐃᑲᔪᖅᑕᐅᖁᓪᓗᒋᑦ ᒪᒃᑯᑦᑐᑦ, ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ ᐊᒻᒪᓗ ᐊᓯᖏᑦ ᐊᑐᐃᓐᓇᐅᒪᑎᑕᐅᓲᖑᓪᓗᑎᑦ ᐊᒻᒪᓗ 
ᐊᑐᖅᑎᓐᓇᓱᐊᓲᕆᓪᓗᑎᒍᑦ ᑖᒃᑯᓄᖓ ᓄᓇᕗᒻᒥ.  ᐅᓪᓗᒥᐅᔪᖅ ᒪᕐᕉᖕᓂᒃ 
ᐃᖅᑲᓇᐃᔭᖅᑎᖃᖅᑐᑦ, ᑐᑭᒧᐊᑦᑎᑦᑎᔨ ᐊᒻᒪᓗ ᐱᓕᕆᐊᕐᒥ ᑲᒪᔨ, ᐊᒻᒪᓗ 
ᐊᑐᕈᓐᓇᕐᓂᓕᒫᖏᓐᓂᒃ ᐊᑐᓲᑦ ᐊᑭᓕᖅᓱᖅᑕᐅᙱᑦᑐᓂᑦ ᐱᓕᕆᔨᓂᑦ.

2008−ᖑᑎᓪᓗᒍ, ᓄᓇᕗᒻᒥ ᐃᒻᒥᓃᖅᐸᑦᑐᑦ ᐊᒥᓲᓗᐊᕐᓂᖏᓐᓄᑦ, ᓄᓇᕗᒻᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎ − ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎ ᐋᖅᑭᓱᖅᑕᐅᓚᐅᖅᓯᒪᕗᖅ.  ᖃᓄᐃᓕᐅᕈᑎᖃᕐᓂᐊᓂᕐᒧᕐᑦ 
ᐸᕐᓇᐅᑎᐅᔪᖅ ᓴᖅᑭᖅᑕᐅᓯᒪᕗᖅ ᐱᓕᕆᖃᑎᒌᑦᑐᒥᓂᐅᓂᖏᓐᓄᑦ 
ᐱᒋᐊᓚᐅᖅᓯᒪᓪᓗᑎᑦ ᓄᓇᕗᑦ ᒐᕙᒪᖏᑦ, ᓄᓇᕗᑦ ᑐᙵᕕᒃ 
ᑎᒥᖓ, ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ, ᐊᒻᒪᓗ ᐳᑭᖅᑕᓕᒃᑯᑦ 
ᐱᓕᕆᖃᑎᒌᒋᐊᙵᓕᓚᐅᖅᓯᒪᓪᓗᑎᑦ ᐋᖅᑭᒃᓱᐃᖃᑎᒌᓪᓗᑎᑦ 

ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ.  ᐊᖏᖃᑎᒌᓚᐅᖅᓯᒪᒐᑦᑕ 
ᐃᖅᑲᓇᐃᔭᖃᑎᒌᓐᓂᐊᕐᓗᑕ ᐃᒻᒥᓃᖃᑦᑕᖅᑐᑦ ᖃᑦᑏᓐᓇᕈᕐᓂᖅᓴᐅᖁᓪᓗᒋᑦ 
ᓄᓇᕗᒻᒥ. 

2014-ᖑᑎᓪᓗᒍ, ᕿᒥᕐᕈᔭᐅᓚᐅᖅᓯᒪᕗᖅ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᖃᓄᖅᑑᕈᑎᖓ ᐊᒻᒪᓗ ᐃᓚᓕᐅᔾᔨᓕᖅᑐᑕ ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎᒥᒃ.  ᐅᑭᐊᒃᓵᖓᓂ 2015-ᖑᑎᓪᓗᒍ, ᓄᓇᕗᒻᒥ ᑐᖁᖓᔪᓕᕆᔨᐅᔪᖅ 
ᖃᐅᔨᓴᓚᐅᖅᓯᒪᕗᖅ ᐃᒻᒥᓃᖃᑦᑕᕐᓂᕐᒧᑦ, ᑭᖑᓂᐊᒍᑦ ᓄᓇᕗᑦ ᒐᕙᒪᖏᑦ 
ᓇᓗᓇᐃᖅᓯᓪᓗᑎᑦ ᐃᒻᒥᓃᖃᑦᑕᕐᓂᖅ ᑐᐊᕕᕐᓇᖅᑑᓗᐊᓕᕐᓂᖓᓂᒃ 
ᑲᒪᒋᔭᐅᔭᕆᐊᖃᖅᑐᓂᓗ ᓄᓇᕗᒻᒥ.  ᑕᐃᒪᐃᓐᓂᖓᓄᑦ, ᓄᓇᕗᑦ ᒐᕙᒪᖏᑦ 
ᐋᖅᑮᓚᐅᖅᓯᒪᔪᑦ ᐊᓪᓚᕕᒻᒥ ᐃᓅᓯᖃᑦᑎᐊᓂᕐᒧᑦ ᐊᓪᓚᕝᕕᐊᓂᑦ ᐃᑲᔪᖁᓪᓗᒋᑦ 
ᐃᒻᒥᓃᖅᑕᐃᓕᒪᑎᑦᑎᒍᑕᐅᕙᑦᑐᓂᑦ ᓄᓇᕗᒻᒥ. 

ᒫᑦᓯ 2016-ᖑᑎᓪᓗᒍ, ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔩᑦ 
(ᓄᓇᕗᑦ ᒐᕙᒪᖏᑦ, ᓄᓇᕗᑦ ᑐᙵᕕᒃ ᑎᒥᖓ, ᐳᑭᖅᑕᓕᒃᑯᑦ, ᐊᒻᒪᓗ ᐃᓴᒃᓯᒪᒋᑦ 
ᐃᓅᓯᕐᒥ) ᓴᒃᑯᐃᓚᐅᖅᓯᒪᕗᑦ, “ᓴᐱᓕᕈᓐᓇᙱᓐᓂᕗᑦ ᒪᑭᒪᒍᓐᓇᕈᑎᒋᕙᕗᑦ”, 
ᐊᑕᐅᓯᕐᒧᑦ ᐊᕐᕌᒍᒧᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᕈᑎᐅᓂᐊᖅᑐᖅ 
ᐸᕐᓇᐅᑎ ᓄᓇᕗᒻᒧᑦ.  ᑲᑎᒪᑎᑦᑎᓚᐅᖅᑎᓪᓗᒋᑦ “ᐊᑕᐅᓯᐅᖃᑎᒌᖕᓂᖅ 
ᐃᓅᓯᕐᒥ” ᒪᐃ, 2016-ᖑᑎᓪᓗᒍ, ᐱᓕᕆᖃᑎᒌᑦᑐᑦ ᐃᖅᑲᓇᐃᔮᖃᐃᓐᓇᓚᐅᖅᑐᑦ 
ᐋᖅᑮᓪᓗᑎᑦ ᓄᑖᕐᒥᒃ ᑕᓪᓕᒪᓄᑦ ᐊᕐᕌᒍᓄᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ ᓴᒃᑯᑕᐅᓛᖅᑐᓂ 2017 
ᐱᒋᐊᖅᐸᓪᓕᐊᓕᕈᓂ.

ᐱᓕᕆᐊᖏᑦ ᐃᓴᒃᓯᒪᒋᑦ ᐃᓅᓯᕐᒥ ᐊᑐᖅᑕᐅᔭᕆᐊᖃᓪᓚᕆᓐᓂᖅᓴᐅᓕᖅᑐᖅ 
ᐅᓪᓗᒥᐅᔪᖅ.  ᒐᕙᒪᐅᒐᑎᑦ ᑲᑐᔾᔨᖃᑎᒌᖑᓪᓗᑎᑦ, ᐊᔾᔨᐅᙱᑦᑐᒥᒃ 
ᐱᔪᓐᓇᕐᓂᖃᖅᑐᑦ ᐱᓕᕆᐊᖃᕆᐊᓯᑲᐅᑎᒋᓗᑎᑦ ᐊᐅᓚᓂᖃᑦᑎᐊᑐᒃᑯᑦ 
ᐃᒻᒥᓃᖃᑦᑕᕐᓂᖅ ᐱᓪᓗᒍ ᓯᕗᓂᐊᒍᑦ ᖃᓄᐃᓕᐅᕈᑎᖃᕐᓂᖏᑎᒍᑦ ᐊᒻᒪᓗ 
ᑭᖑᓂᐊᒍᑦ ᖃᓄᐃᓕᐅᕈᑎᖃᕈᓐᓇᕐᓂᖏᑎᒍᑦ.  ᑕᒪᓐᓇ ᑐᐊᕕᕐᓇᖅᑐᖅ 
ᐊᓂᒍᙱᒻᒪᑦ ᓱᓕ, ᐊᒻᒪᓗ ᐱᓕᕆᐊᖃᕈᑕᐅᓪᓚᕆᒋᐊᖃᖅᑐᓂ ᐊᒻᒪᓗ 
ᑲᒪᒋᔭᖃᕈᒪᔪᓄᑦ ᐱᓕᕆᐊᕆᔭᐅᓗᓂ ᐃᓴᒃᓯᒪᒋ  ᐃᓅᓯᕐᒥ ᑲᑎᒪᔨᖏᓐᓄᑦ 

ᐃᖅᑲᓇᐃᔭᖅᑎᖏᓐᓄᓪᓗ ᐊᑐᖅᑕᐅᖁᓪᓗᒍ ᑕᐅᑐᙳᐊᓚᐅᖅᓯᒪᔭᖓᓂᒃ 
ᐃᒻᒥᓃᖅᑐᖃᖃᑦᑕᕈᓐᓃᕐᓗᓂ ᓄᓇᕗᒻᒥ. 

ᐱᒋᐊᓚᐅᖅᓯᒪᒻᒪᑕᓂᑦ 2004-ᖑᑎᓪᓗᒍ ᐃᓴᒃᓯᒪᒋ  ᐃᓅᓯᕐᒥ 
ᑲᑎᒪᔨᖏᑦ ᐊᒥᓱᓂᑦ ᐱᕚᓪᓕᖅᓯᒪᓂᖃᖅᑐᑦ.  ᐃᓚᖏᑦ ᐆᑦᑑᑎᐅᔪᑦ 
ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᖃᑦᑕᖅᑐᑎᑦ ᐊᒻᒪᓗ ᓇᒻᒥᓂᖅ 
ᒪᑭᒪᔪᓐᓇᖅᑐᓂᑦ ᓄᓇᓕᓐᓂ ᐱᓕᕆᐊᖃᖅᑎᑎᓪᓗᑎᑦ, ᓲᕐᓗᒃ ᐃᓅᓯᕗᑦ 
ᐱᓕᕆᐊᖅ.  ᐃᑭᐊᖅᑭᕕᕗᑦ ᐱᖃᓯᐅᔾᔨᓯᒪᒋᓪᓗᑎᑦ ᐊᒥᓱᓂᑦ ᐊᑐᕋᒃᓴᓂᑦ 
ᐃᓄᒃᑑᖓᔪᓂᑦ ᖃᓪᓗᓈᑎᑑᖓᔪᓂᓪᓗ ᐃᒻᒥᓃᖅᑕᐃᓕᒪᓂᕐᒧᑦ, ᐃᓱᒪᒃᑯᑦ 
ᐋᓐᓂᐊᖅᑕᐃᓕᓂᕐᒥᒃ, ᖃᓄᐃᑦᑕᐃᓕᒪᓂᕐᒥᓪᓗ.  ᐅᖃᕐᕕᒋᔪᓐᓇᓲᕆᕙᕗᑦ 
ᓄᓇᕗᒻᒥᐅᑕᐅᔪᑦ ᖃᕋᓴᐅᔭᒃᑯᑦ ᑐᓴᐅᑎᑎᒍᑦ ᓲᕐᓗᒃ ᕙᐃᔅᕗᒃ ᐊᒻᒪᓗ 
ᑐᐃᑐᕐ−ᒃᑯᑦ.  ᐃᖅᑲᓇᐃᔭᖃᑎᖃᓲᖑᕗᒍᑦ ᑲᓇᑕᒥ ᐱᓂᕐᓗᐊᕿᔪᓂᑦ 
ᐃᑲᔪᖅᑎᓂᑦ ᐃᓕᓐᓂᐊᑎᑦᑎᓪᓗᑕ ᖁᓖᑦ ᖃᓄᐃᓕᐅᕈᑕᐅᕙᓪᓕᐊᓲᑦ, 
ᐊᑦᑕᓇᖅᑐᒦᑦᑕᐃᓕᒋᑦ, ᐊᒻᒪᓗ ᐃᑉᐱᒋᑦᑎᐊᕆᑦ ᓄᓇᕗᑦ ᓄᓇᓕᖏᓐᓂ.  
ᐃᖅᑲᓇᐃᔭᖃᑎᖃᓲᖑᕗᒍᑦ ᓂᐱᓇᓂᔭᐅᔪᖅ ᐃᓕᓐᓂᐊᑎᑦᑎᓪᓗᑕ ᐸᐸᑦᑎᔩᑦ 
ᓱᕈᓰᑦ ᐋᓐᓂᑎᖅᑕᐅᑦᑕᐃᓕᖁᓪᓗᒋᑦ.  ᐋᖅᑭᒃᓱᐃᓯᒪᒋᕗᒍᑦ ᓄᓇᓕᓐᓄᑦ 
ᐊᑐᖅᑕᐅᒍᓐᓇᖅᑐᓂᑦ ᒥᑭᔪᓂᑦ ᑎᑎᕋᕐᕕᒻᒨᖅᑲᐃᓯᒪᓪᓗᑕ ᑐᑭᓯᒋᐊᕈᑎᓂᑦ 
ᑕᒪᐃᓐᓄᑦ ᓄᓇᕗᑦ ᕼᐊᒻᓚᖏᓐᓄᑦ ᐊᒻᒪᓗ ᑐᑭᓯᒋᐊᕈᑎᓕᓐᓂᑦ 
ᐅᖃᓕᒫᖓᕋᓛᕐᓂᑦ ᐋᖅᑭᒃᓱᐃᓯᓪᓗᑕ ᐊᒻᒪᓗ ᑕᕐᕆᔮᒃᓴᓕᐅᖅᓯᒪᓪᓗᑕ 
ᐊᑦᑕᓇᖅᑑᔪᓐᓇᕐᓂᖏᓐᓂᑦ ᐃᒻᒥᓃᕈᒪᓕᕈᑕᐅᓲᓂᑦ ᐊᒻᒪᓗ ᐊᓂᒎᑎᖃᓂᕐᒥᒃ 
ᐊᔪᕈᓐᓃᖅᓴᑎᑦᑎᓂᕐᒥᒃ.

ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᒫᓐᓇ ᐃᖅᑲᓇᐃᔮᓖᑦ ᐊᒥᓱᓂᑦ ᐱᓕᕆᐊᕐᓂᒃ.  
ᓄᑖᕈᕆᐊᖅᑎᐸᓪᓕᐊᔭᕗᑦ ᐊᒻᒪᓗ ᓯᕕᑐᓂᖃᖅᑎᓐᓂᖅᓴᕆᓇᓱᐊᖅᑐᑎᒍᓗ 
ᑐᑭᓯᒋᐊᕈᑎᓖᑦ ᐅᖃᓕᒫᒐᕋᓛᖁᑎᕗᑦ ᐊᒻᒪᓗ ᐃᑭᐊᖅᑭᕕᕗᑦ.  ᓄᓇᓕᓐᓂ 
ᐱᓕᕆᖃᑎᖃᕐᓂᖅᓴᐅᓇᓱᐊᖅᑐᒍᑦ.  ᐋᖅᑭᒃᓱᐃᔪᒍᑦ ᓄᑖᕐᒥᒃ ᓄᓇᓕᓐᓂ 
ᒪᑭᒪᑎᑕᐅᔪᓐᓇᖅᑐᓂᑦ ᐱᓕᕆᐊᕐᓂᑦ ᓲᕐᓗ ᓄᓇᕗᒨᖓᔪᓂᑦ ᓱᕈᓯᕐᓂᑦ 
ᐋᓐᓂᖅᑎᕆᑎᑦᑎᑦᑕᐃᓕᒪᓂᕐᒧᑦ ᐃᓕᓐᓂᐊᑎᑦᑎᒍᑎᒃᓴᓂᑦ ᐊᒻᒪᓗ 
ᓄᓇᕗᒨᖓᔪᓂᑦ ᐊᑦᑕᓇᙱᑐᒃᑯᑦᐅᖃᖃᑎᒌᓐᓂᕐᒥᒃ ᐃᓕᓐᓂᐊᑎᑦᑎᒍᑎᒃᓴᓂᑦ.  
ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᐱᒋᐊᖅᓯᒪᒋᕗᑦ ᐆᑦᑐᕋᐅᑎᒥᒃ ᓇᓪᓕᒋᔭᐅᔪᓂᑦ 

ᐊᓯᐅᔨᓯᒪᔪᑦ ᐃᑲᔪᖅᑐᐃᖃᑎᒌᑦᑐᓂᑦ ᐃᖃᓗᓐᓂ, ᓂᕆᐅᓐᓂᖃᖅᑐᑕᓗ 
ᑕᒪᐃᓐᓂ ᓄᓇᕗᑦ ᓄᓇᓕᖏᓐᓂ ᓴᖅᑭᖅᑎᒍᒪᓛᖅᑐᒋᑦ.  ᐋᖅᑭᒃᓱᐃᕗᒍᑦ 
ᑲᑎᖅᓱᖅᓯᒪᔪᓂᑦ ᐃᑲᔫᑎᒃᓴᓂᑦ ᐃᒻᒥᓃᕐᓂᒃᑯᑦ ᐊᓯᐅᔨᔪᒥᓂᐅᔪᓂᑦ.  
ᐃᖅᑲᓇᐃᔭᖃᑎᖃᐃᓐᓇᓲᖑᕗᒍᑦ ᑲᓇᑕᒥ ᐱᓂᕐᓗᐊᕿᔪᒥᓂᕐᓂᑦ 
ᐃᑲᔪᖅᑎᖏᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐱᓕᕆᐊᕐᒥᒃ ᐊᑐᐃᓐᓇᐅᒪᑎᑦᑎᓪᓗᑕ, ᐊᒻᒪᓗ ᐋᖅᑭᒃᓱᐃᓪᓗᑕ ᓄᖄᕐᒥᒃ 
ᐱᓕᕆᐊᕐᒥᒃ ᐊᐅᓚᑦᑎᖃᑎᒋᒐᔭᖅᑐᒋᑦ ᐅᖄᓚᐅᓯᕆᔨᒃᑯᑦ ᕕᐅᓪ ᑲᓇᑕ, 
ᓄᐊᔅᕕᔅᑎᐅᓪ, ᐊᖓᔪᙳᐊᕆᔭᐅᔪᑦ ᐊᓂᙳᐊᕆᔭᐅᔪᑦ ᓇᔭᙳᐊᕆᔭᐅᔪᓪᓗ, 
ᑭᐱᙳᐃᔭᕐᓂᕐᒧᑦ ᒥᕐᖑᐃᓯᕐᕕᓕᕆᔩᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ (RPAN), 
ᖃᐅᔨᒋᐊᖅᑏᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᕐᕕᒃ (QHRC), ᐃᓕᓐᓂᐊᐹ 
ᐃᓕᓴᕕᒃ, ᐱᙳᐊᖅ, ᐊᒻᒪᓗ ᐃᖃᓗᓐᓂ ᐃᖅᑲᖅᑐᐃᔨᒃᑯᑦ ᑲᑎᒪᔨᕋᓛᖏᑦ.  
ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᐱᓕᕆᐊᖃᖃᑕᐅᒻᒥᔪᑦ ᐸᕐᓇᖃᑕᐅᓪᓗᑎᑦ 
ᐊᐅᓚᑦᑎᓪᓗᑎᓪᓗ ᑲᓇᑕᒥ ᑲᑐᔾᔨᖃᑎᒌᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ (CASP) 
ᑲᑎᒪᑎᑦᑎᔨᖏᓐᓂᑦ ᐊᒃᑑᕝᕙ, 2016-ᒥ.

ᐊᒃᓱᕈᕈᑕᐅᔪᑦ 
ᒫᓐᓇᒫᕈᓗᒃ ᑎᑭᑦᑐᒍ, ᐃᓄᐃᑦ ᐃᓅᓯᖏᑦ, ᐅᖃᐅᑕᐅᓲᑦ ᓴᙱᓛᖑᒻᒪᑕ 
ᐊᒻᒪᓗ ᓴᐱᓕᔪᐃᑦᑑᓛᖑᓪᓗᑎᑦ ᓄᓇᕐᔪᐊᕐᒥ, ᖃᑦᑏᓐᓇᒻᒪᕆᐅᔪᓂᑦ 
ᐃᒻᒥᓃᖅᑐᖃᖃᑦᑕᕐᓂᑰᓚᐅᖅᓯᒪᒐᓗᐊᕐᒪᑕ.  ᐃᒻᒥᓃᖅᑐᖃᖃᑦᑕᕋᓗᐊᖅᑎᓪᓗᒍ, 
ᑕᐃᒪᐃᑦᑐᐃᓐᓇᐅᓲᖑᒻᒪᑕ ᐃᓅᖃᑎᒌᑦᑐᓂᑦ, ᑕᐃᒪᐃᓗᐊᕌᓗᑉᐸᓚᐅᙱᑦᑐᑦ, 
ᐊᒻᒪᓗ ᒪᒃᑯᓐᓂᖅᓴᐃᑦ ᐃᒻᒥᓃᖃᑦᑕᓗᐊᕌᓗᓚᐅᖅᓯᒪᒐᑎᑦ.  
ᐊᔾᔨᒋᙱᑦᑎᐊᓕᖅᑕᖓᓂ, ᖃᑦᑏᓐᓇᐅᔪᑦ ᐅᑭᐅᖑᓕᖅᑐᓂᑦ, 100−
ᖑᓗᐊᖅᑐᑦ ᐃᓄᐃᑦ ᐃᓅᒍᓐᓃᖅᓯᒪᓕᖅᑐᑦ ᐃᒻᒥᓃᖅᑐᑎᑦ, ᓄᓇᕗᒻᒥ 
ᐃᒻᒥᓃᖃᑦᑕᖅᑐᑦ ᖁᑦᑎᓂᖅᓴᐅᓕᖅᑐᑎᑦ ᑲᓇᑕᒥᐅᑕᕐᓂᒃ.  ᒪᒃᑯᑦᑐᑦ ᐃᓄᐃᑦ 
ᐊᖑᑎᖏᑦ ᐊᒥᓲᓛᖑᔪᑦ ᑐᖁᕙᑦᑐᑎᑦ ᐃᒻᒥᓃᖅᑐᑎᑦ, ᐊᒻᒪᓗ ᐃᓄᐃᑦ 
ᐊᕐᓇᐃᑦ ᐃᒻᒥᓃᓲᖑᒐᓗᐊᖅᑎᓪᓗᒋᑦ ᖃᑦᑏᓐᓇᐅᓂᖅᓴᐃᑦ, ᐊᒥᓲᓂᖏᑦ ᓱᓕ 
ᐊᒥᓲᓂᖅᓴᐅᒋᕗᑦ ᐃᒻᒥᓃᖅᐸᑦᑐᓂᑦ ᐊᕐᓇᓂᑦ ᑲᓇᑕᓕᒫᕐᒥ.

ᐃᓅᓯᖏᑦ, ᐃᓕᖅᑯᓯᖏᑦ ᐊᒻᒪᓗ ᑮᓇᐅᓕᐅᕋᓱᐊᖃᑦᑕᕐᓂᖏᑦ, ᐃᓄᐃᑦ, 
ᓄᓇᓕᖏᓪᓗ ᓄᓇᕗᒻᒥ, ᐱᓗᐊᖅᑐᒥᒃ ᐃᓄᐃᑦ, ᑕᐃᒪᐃᑦᑐᖃᓚᐅᖅᓯᒪᙱᑦᑎᓪᓗᒍ 
ᐊᓯᔾᔨᖅᓯᒪᑲᓪᓚᓗᐊᕌᓗᒻᒪᑦ 50 ᐊᕐᕌᒎᓚᐅᖅᓯᒪᔪᓂᑦ.  ᐃᓅᓯᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᓪᓗ ᐊᑦᑐᐃᓂᖃᕐᓂᖏᑦ ᐃᓅᓯᖏᑕ 
ᐊᓯᔾᔨᖅᓯᒪᓂᖏᑦ ᐃᓚᐅᖃᑕᐅᒍᓐᓃᖅᑎᑦᑎᒍᑕᐅᓯᒪᕗᖅ ᐱᖅᑯᓯᑐᖃᖅᑎᒍᑦ 
ᐱᕙᓪᓕᐊᒍᑎᖃᕋᓱᐊᓲᖑᕙᓚᐅᕐᓂᖏᓐᓂᑦ, ᐋᓐᓂᐊᖃᑦᑕᓗᐊᖅᑐᑎᓪᓗ 
ᐊᒻᒪᓗ ᐃᓅᓰᑦ ᐱᔾᔪᑎᖏᑦ ᓴᖅᑭᐸᓪᓕᐊᑐᐃᓐᓇᖃᑦᑕᖅᑐᑎᑦ ᓲᕐᓗᒃ 
ᐃᒻᒥᓃᖃᑦᑕᖅᑐᑦ, ᐋᙵᔮᕐᓇᖅᑐᓄᑦ ᐊᔪᕈᑎᖃᓕᖅᑐᑦ, ᐋᓐᓂᖅᑎᕆᕙᑦᑐᑦ ᐊᒻᒪᓗ 
ᐱᑦᑎᐊᖃᑦᑕᙱᑦᑐᑎᑦ ᐃᓅᖃᑎᒥᓂᑦ.

ᐅᐊᑦᑎᐊᕈ ᑕᒪᓐᓇ ᐊᑐᖅᑕᐅᖃᑦᑕᕐᓂᑯᒥᓂᖓ ᐅᓪᓗᒥᐅᓕᖅᑐᖅ 
ᓴᖅᑭᕈᑎᒋᔭᐅᓯᒪᓕᖅᑐᖅ ᓇᓗᓇᐃᔭᖅᑕᐅᓯᒪᑦᑎᐊᖅᐳᖅ ᐃᒪᓐᓇ 
ᐅᖃᐅᑕᐅᓯᒪᓪᓗᓂ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᖓᓂᒃ: 

“ᐃᓄᐃᑦ ᐊᔾᔨᒌᑎᑦᑐᑎᒍᑦ ᐃᓅᖃᑎᖃᖅᐸᓚᐅᖅᓯᒪᒐᓗᐊᖅᑎᓪᓗᒋᑦ 
ᐊᕐᕕᕐᓂᐊᖅᑎᓂᑦ, ᑐᒃᓯᐊᕐᕕᒻᒥ ᐱᓕᕆᔨᓂᑦ, ᐊᒻᒪᓗ ᒥᖅᑯᓯᓕᓐᓂᒃ 
ᑕᐅᖅᓰᔨᒃᑯᓐᓂᑦ ᐊᒥᓱᒻᒪᕆᐊᓗᖕᓄᑦ ᐊᕐᕌᒍᓄᑦ, ᐊᒥᓱᑦ ᐃᓄᐃᑦ 
ᐅᑉᐱᕈᓱᑦᑐᑦ ᐋᓐᓂᕈᑎᒥᓂᓪᓚᕆᒋᒻᒪᒋ  ᐊᑦᑐᐃᓂᖃᖅᑐᑦ ᐃᓅᓯᕐᒥᓂᒃ 
ᐱᒋᐊᖅᑐᒥᓂᐅᓪᓗᑎᑦ ᓄᓇᕐᔪᐊᕐᒥ ᑭᖑᓪᓕᕐᒥ ᐅᓇᑕᕕᔾᔪᐊᓚᐅᖅᑎᓪᓗᒋᑦ, 

ᑲᓇᑕᒥ ᒐᕙᒪᖏᑕ ᐊᑐᐊᒐᖏᑦ ᐃᓄᖕᓂᒃ ᓄᓇᓕᕋᓛᕆᕙᑦᑕᖏᓐᓂᑦ ᓄᓇᓕᓐᓄᑦ 
ᓅᑦᑎᑦᑎᓚᐅᖅᓯᒪᓪᓗᑎᑦ. 

ᖃᓪᓗᓈᑦ ᐅᑉᐱᕆᔭᖏᑦ ᓄᑖᕐᓂᑦ ᓄᓇᓕᓐᓂ ᐃᓅᓯᕆᔭᐅᑎᑕᐅᓕᓚᐅᖅᓯᒪᔪᑦ: 
ᑮᓇᐅᔾᔭᒃᓴᓂᕐᓗ ᐃᖅᑲᓇᐃᔭᕐᓗᓂ ᓴᖅᑭᖅᑎᑕᐅᓪᓗᓂ; 
ᐃᓕᓐᓂᐊᕆᐊᖃᑦᑕᖅᑎᑕᐅᓕᖅᑐᑎᓪᓗ ᓱᕈᓰᑦ ᐱᖁᔭᐅᓂᕋᖅᑕᐅᓪᓗᓂ; 
ᐃᓄᐃᑦ ᐃᖅᑲᖅᑐᐃᕝᕕᓕᕆᔾᔪᓯᖏᓪᓗ ᐊᓯᔾᔨᖅᑕᐅᓪᓗᓂ ᑲᓇᑕᒥ 
ᐃᖅᑲᖅᑐᐃᕕᓕᕆᔾᔪᓯᖏᓐᓂᑦ; ᓈᒻᒪᙱᑦᑐᓂᑦ ᐊᒻᒪᓗ ᐱᐅᙱᑦᑐᓂᑦ 
ᖃᓪᓗᓈᑦ ᐃᒡᓗᖁᑎᖏᑦ ᓇᑉᐸᖅᑕᐅᓪᓗᑎᑦ, ᐊᒻᒪᓗ ᖃᓪᓗᓈᑦ ᐊᐅᓚᑦᑎᔨᖏᑦ 
ᐊᐅᓚᑦᑎᔪᒻᒪᕆᐅᕙᓚᐅᖅᑐᑦ ᐊᑐᓂ ᓄᓇᓕᐅᔪᓂᑦ.  ᑕᐃᒪᐃᓐᓂᖏᓐᓄᑦ, 
ᐅᓪᓗᒥᐅᔪᖅ ᐃᓄᐃᑦ ᑕᒪᔅᓱᒥᖓ ᐃᓅᓯᖅᑖᕐᓂᕐᒥᒃ ᐊᓯᐊᓂᒃ 
ᐊᓯᐅᔨᓯᒪᔪᒻᒪᕆᐅᕗᑦ ᓇᒻᒥᓂᖅ ᐃᑉᐱᒍᓱᑦᑎᐊᕐᓂᕆᕙᓚᐅᖅᓯᒪᔭᖏᓐᓂᑦ”. 

“ᓄᐊᑉᐸᓪᓕᐊᓯᒪᑐᐃᓐᓇᖅᑐᑦ ᐊᑦᑐᐃᓂᖃᖅᓯᒪᓂᖏᑦ ᐃᓄᐃᑦ ᐃᓅᓯᖏᓐᓂᒃ 
ᐊᓯᔾᔩᓗᐊᖅᓯᒪᔪᒻᒪᕆᐅᔪᖅ ᓴᖅᑮᓯᒪᕗᖅ ᐱᐅᙱᑐᒻᒪᕆᖕᓂᒃ.  ᓯᕗᓪᓕᖅ 
ᑭᖑᓂᖏᓐᓂᓪᓗ ᑭᖑᕚᕆᔭᐅᔪᑦ ᓱᕈᓰᑦ ᓄᓇᓕᓐᓂ ᐱᕈᖅᓯᒪᓕᖅᑐᑦ 
ᓇᓗᓇᐃᒃᑯᑕᐅᕗᑦ ᐃᓄᐃᑦ ᐊᓯᐊᓂᒃ ᐃᓅᓯᖃᓕᕐᓂᖏᓐᓂᒃ, ᐱᖅᑯᓯᑐᖃᖅᑎᒍᑦ 
ᐃᓄᐃᑦ ᐃᓅᓯᖏᓐᓂᒃ ᐊᑐᕈᓐᓃᖅᑐᑎᑦ ᐊᒻᒪᓗ ᐊᑐᖔᖅᐸᓪᓕᐊᓕᖅᑐᑎᑦ 
ᑕᒪᒃᑮᓐᓂᒃ ᐃᓄᐃᑦ ᐊᒻᒪᓗ ᖃᓪᓗᓈᑦ ᐅᑉᐱᕆᔭᖏᑕ ᐃᓅᓯᖏᓐᓂᑦ.  ᐃᓄᐃᑦ 
ᑭᖑᕚᕆᔭᖏᑦ ᓄᓇᓕᓐᓂ ᐱᕈᖅᓴᔭᐅᓯᒪᔪᑦ ᐊᒃᓱᕈᕈᑎᖃᖅᓯᒪᓕᖅᑐᑦ 
ᓇᓕᒧᓐᓂᖃᓕᖅᑎᑦᑎᓗᑎᑦ ᐃᓅᓯᖏᓐᓂᑦ ᒪᕐᕉᖕᓂᒃ ᐊᔾᔨᒌᙱᑐᒻᒪᕇᖕᓂᒃ 
ᐃᓕᖅᑯᓰᓐᓂᒃ.”

“ᓄᓇᓕᓐᓅᖅᑎᑕᐅᓯᒪᓕᖅᑎᓪᓗᒋᓪᓗ ᑕᐃᑲᓂ 
ᐃᓕᓐᓂᐊᕆᐊᖅᑎᑕᐅᖃᑦᑕᕆᐊᙵᓕᓚᐅᖅᓯᒪᒻᒥᔪᑦ, ᐊᒃᓱᒻᒪᕆᐊᓗᒃ 
ᐋᓐᓂᕈᑎᒋᔭᐅᓯᒪᓪᓗᑎᑦ ᐃᓄᐃᑦ ᓱᕈᓯᖏᓐᓄᑦ ᐃᓚᖏᓐᓄᓪᓗ.  ᐊᒥᓱᑦ 
ᓱᕈᓰᑦ ᐃᓕᓐᓂᐊᕐᕕᓕᐊᖅᓯᒪᔪᑦ ᐊᓯᐅᔨᓚᐅᖅᓯᒪᓪᓗᑎᑦ ᐅᖃᐅᓯᖏᓐᓂᑦ, 
ᐃᓚᖏᑦ ᐋᓐᓂᑎᖅᑕᐅᓪᓗᑎᑦ ᐅᖃᐅᓯᖏᓐᓂᒃ ᐊᑐᖁᔭᐅᙱᓐᓂᑯᖏᓐᓄᑦ 
ᐱᔭᐅᕙᓚᐅᕐᒪᑕ ᐅᖃᐅᓯᑐᐊᕆᖃᑦᑕᖅᓯᒪᓪᓗᓂᐅᒐᓗᐊᖅ ᑖᓐᓇᑐᐊᖅ.  
ᐃᓕᓐᓂᐊᖅᑏᑦ ᐃᓚᒥᓐᓂᒃ ᑕᑯᑎᑕᐅᕙᓚᐅᙱᒻᒥᔪᑦ ᐱᕈᖅᐸᓪᓕᐊᓕᖅᑎᓪᓗᒋᑦ, 
ᐃᓕᓐᓂᐊᕈᓐᓇᓚᐅᕈᓐᓃᖅᑐᑎᓪᓗ ᐃᓄᐃᑦ ᐃᓅᓯᖓᓂᒃ.  ᐊᒻᒪᓗᒃᑲᓐᓂᖅ, 

«

»

ᐊᒥᓱᑦ ᖁᓄᔪᕐᓂᐊᖅᑕᐅᕙᓚᐅᖅᓯᒪᔪᑦ, ᐃᑉᐱᓐᓂᐊᓂᑎᒍᓪᓗ, ᑎᒥᒃᑯᓘᓐᓃᑦ 
ᐋᓐᓂᖅᑎᕆᔭᐅᕙᑦᑐᑎᑦ ᐃᓕᓐᓂᐊᕆᐊᖅᓯᒪᓪᓗᑎᑦ.”

ᓇᓗᓇᐃᒃᑯᑕᖏᓪᓕ ᐃᓅᓯᖏᑦ ᖃᓄᐃᙱᑦᑑᒋᐊᖏᑦ ᐊᒻᒪᓗ ᐃᓅᓯᕐᒧᑦ 
ᐱᔾᔪᑕᐅᔪᑦ ᐋᓐᓂᐊᖅᑕᐃᓕᓂᖏᓐᓄᑦ, ᐊᒥᓱᑦ ᓴᖅᑮᑎᑦᑎᓯᒪᕗᑦ ᐱᔾᔪᑎᓂᑦ 
ᐅᖃᐅᑕᐅᓯᒪᔪᓂᑦ ᐅᓛᓂ, ᓄᓇᕗᑦ ᐊᒥᓱᓂᑦ ᐊᒃᓱᕈᕈᑎᖃᖅᐳᖅ ᓱᓕ.  
ᐱᖃᓯᐅᔾᔨᔪᑦ ᑖᒃᑯᑑᙱᑦᑐᑦ ᐃᒻᒥᓃᖃᑦᑕᓗᐊᖅᑐᑦ ᐊᒥᓲᓗᐊᖅᑐᑎᑦ 
ᐊᒻᒪᓗ ᐃᓚᒌᑦ ᐋᓐᓂᑎᖅᑕᐅᕙᑦᑐᑦ, ᑭᓯᐊᓂᓗ ᐱᐅᙱᑦᑐᒡᒍᑕᓂᑦ 
ᐃᒡᓗᖃᖅᑐᑎᑦ ᐃᓄᒋᐊᓗᐊᖅᑐᒡᒍᑕᐅᓪᓗᑎᓪᓗ, ᐃᓕᓐᓂᐊᕇᖅᓯᒪᙱᓗᐊᓲᑦ, 
ᐃᒥᐊᓗᓗᐊᖃᑦᑕᖅᑐᑦ ᓯᒡᒐᓕᐊᖅᑐᓗᐊᓲᓪᓗ, ᓂᕆᑦᑎᐊᐸᙱᑦᑐᑦ 
ᐊᑭᑐᓗᐊᕐᓂᖏᓐᓄᑦ ᓂᖀᑦ, ᐊᒻᒪᓗ ᐱᕋᔭᖃᑦᑕᓗᐊᓲᑦ ᐊᒥᓲᓛᖑᓪᓗᑎᑦ ᑕᒪᐃᓐᓂ 
ᑲᓇᑕᑉ ᐊᕕᑦᑐᖅᓯᒪᔪᖏᓐᓂᑦ.

ᐱᒻᒪᕆᐅᕗᖅ ᐅᖃᐅᓯᕆᓗᒍ ᐊᒥᓲᓗᐊᖅᑐᑦ ᐃᒻᒥᓃᖃᑦᑕᐸᓪᓕᐊᓕᓚᐅᖅᓯᒪᔪᑦ 
ᓄᓇᕗᒻᒥ ᓯᕗᓪᓕᖅᐹᖏᓐᓂ ᐃᓄᐃᑦ ᒪᒃᑯᑦᑐᑦ ᓄᓇᓕᓐᓂ 
ᐱᕈᖅᓴᕙᓪᓕᐊᓕᖅᑐᒥᓃᑦ ᖁᓛᓃᑦᑐᑦ ᓇᓗᓇᐃᔭᖅᑕᐅᓯᒪᔪᑦ 
ᖃᓄᐃᓕᐅᖅᑕᐅᓂᑯᒥᓂᖏᑦ ᐊᑐᓕᖅᑎᑕᐅᓪᓚᕆᑦᑐᒥᓂᐅᑎᓪᓗᒋᑦ.  ᓈᒻᒪᑦᑐᓂᑦ 
ᒪᒥᓴᐅᑎᖃᙱᑦᑎᓪᓗᒋᑦ, ᐋᓐᓂᕈᑎᖃᖃᑦᑕᓗᐊᖅᐸᓪᓕᐊᑐᐃᓐᓇᖃᑦᑕᓲᑦ, 
ᑭᖑᕚᕆᔭᐅᔪᓄᑦ ᐃᓕᓐᓂᐊᖅᑕᐅᕙᑦᑐᑎᑦ.  ᑕᒪᓐᓇ ᓴᖅᑮᓯᒪᔪᖅ ᑭᖑᕚᕆᔭᐅᔪᓄᑦ 
ᐋᓐᓂᕈᑎᒋᔭᒻᒪᕆᐅᖃᑦᑕᖅᓯᒪᔪᓂᑦ. 

ᐅᖃᖃᑎᒌᖃᑦᑕᕐᓗᓯ 
ᐊᒃᓱᕈᕐᓇᑐᒻᒪᕆᒃᑰᓕᕋᐃᒍᔅᓯ, 
ᑕᐃᒪᓐᓇ ᓯᓚᑲᒻᒪᐅᔪᑎᑐᑦ 
ᐊᔾᔨᖃᕐᒪᑦ.  ᐅᖃᖃᑎᒌᑦᑕᕋᐃᒐᔅᓯ 
ᑭᓱᑐᐃᓐᓇᕐᓂᒃ, 
ᓯᓚᑦᑎᐊᕙᕈᖅᑑᔮᓲᖑᒻᒪᑦ

(ᐃᓐᓇᑐᖃᖅ ᑲᖏᖅᓱᐊᓗᔾᔪᐊᕐᒥᐅᖅ)

 ᑕᐅᑐᙳᐊᖅᑕᖓ 
ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᑕᐅᑐᙳᐊᖅᐳᑦ 

ᐃᒻᒥᓃᖅᑐᖃᖃᑦᑕᕈᓐᓃᕐᓗᓂ ᓄᓇᕗᒻᒥ.  ᑕᐅᑐᙳᐊᖅᐳᒍᑦ ᓄᓇᕗᑦ 
ᐃᓄᐃᑦ ᐃᓕᖅᑯᓯᖓᓂᒃ ᐃᓅᓯᖃᑦᑎᐊᕐᓗᓂ ᐊᒻᒪᓗ ᐅᖃᐅᓯᖃᑦᑎᐊᕐᓗᓂ 

ᑐᙵᕕᖃᕐᓗᓂᓗ ᓴᙱᓂᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ. 

 ᐱᓇᓱᐊᒐᖓ 
ᓯᕗᓪᓕᖅᐹᖅ ᑲᒪᒋᔭᐅᖅᑳᓪᓚᕆᓪᓗᓂ, ᐱᓇᓱᐊᒐᖃᕋᑦᑕ ᑲᔪᖏᖅᓴᕐᓗᒋᑦ ᓄᓇᕗᒻᒥᐅᑕᐅᔪᑦ ᐃᓴᒃᓯᒪᓗᑎᑦ ᐃᓅᓯᕐᒥ.  

ᐃᑲᔪᖅᑐᖅᐸᕗᑦ ᐃᓄᐃᑦ ᐊᑐᓂ ᐊᒻᒪᓗ ᑲᑐᔾᔨᔨᐅᔪᑦ ᓄᓇᕗᒻᒥ ᑐᑭᓯᐅᒪᑦᑎᐊᕐᓗᑎᑦ ᖃᓄᐃᓕᐅᕈᑎᖃᖅᐸᓪᓕᐊᖃᑦᑕᓂᐊᕐᒪᑕ 
ᐃᒻᒥᓃᖅᑕᐃᓕᒪᑎᑦᑎᓗᑎᑦ ᐱᖓᓱᓂᑦ ᐊᑐᖅᑕᐅᓲᓂᑦ:  ᐃᒻᒥᓃᖅᑕᐃᓕᒪᑎᑦᑎᓂᖅ, ᓄᖅᑲᑎᑦᑎᓂᖅ ᐃᒻᒥᓃᕋᓱᐊᖅᑐᓂᑦ, 
ᐊᒻᒪᓗ ᑭᖑᓂᐊᒍᑦ ᐃᒻᒥᓃᖅᑐᖃᕋᓱᐊᓚᐅᖅᑎᓪᓗᒍ ᑲᒪᒋᔭᖃᕐᓗᑕ.  ᑕᐃᒪᓐᓇᐃᓕᐅᓲᖑᕗᒍᑦ ᐃᓕᓐᓂᐊᑎᑦᑎᓂᒃᑯᑦ 

ᐊᒻᒪᓗ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖅᑎᒍᑦ ᐊᒻᒪᓗ ᓄᓇᓕᐅᔪᑦ ᒪᑭᒪᔪᓐᓇᕐᓗᑎᑦ ᓴᙵᑎᓪᓗᒋᑦ 
ᖃᓄᐃᓕᐅᕈᑎᖃᖃᑦᑕᕐᓂᖏᑎᒍᑦ.  ᐱᓕᕆᐊᖃᕐᓂᐊᕐᓂᕋᖅᓯᒪᕗᒍᑦ ᖃᓄᐃᓕᐅᕈᑎᖃᕐᓂᐊᕋᑦᑕ ᑐᙵᕕᖃᖅᑐᒥᒃ ᐃᓄᐃᑦ 

ᐅᑉᐱᕆᔭᖏᓐᓂᒃ ᐊᒻᒪᓗ ᑐᑭᓯᐅᒪᑎᑕᐅᓗᑕ ᐅᓪᓗᒥᐅᔪᖅ ᐃᒻᒥᓃᖅᑕᐃᓕᒪᑎᑦᑎᒍᑏᑦ ᖃᐅᔨᓵᖏᑎᒍᑦ. 

 ᖃᓄᖅᑑᕈᑎ ᐸᕐᓇᐅᑎ 
ᐊᒥᓱᓄᑦ ᐊᕐᕌᒍᓄᑦ ᐱᓇᓱᐊᒐᖅ ᖃᓄᖅᑑᕈᑕᐅᑲᐅᑎᒋᔪᑦ ᐱᕚᓪᓕᕈᓐᓇᖁᓪᓗᑎᒍᑦ

I
ᐃᖅᑲᓇᐃᔭᖃᑎᒋᔭᐅᖏᓐᓇᕐᓗᑎᑦ 
ᓄᓇᕗᒻᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᖃᑎᒌᑦᑐᑦ ᑲᑎᒪᔨᕋᓛᖏᑦ 
ᐊᑐᓕᖅᑎᑕᐅᖁᓪᓗᒋᑦ ᐱᓇᓱᐊᒐᖏᑦ 
ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᖃᓄᖅᑑᕈᑎᖓ

• ᐊᑐᓕᖅᑎᑕᐅᓗᓂ ᓴᐱᓕᕈᓐᓇᙱᓐᓂᕗᑦ ᒪᑭᒪᒍᓐᓇᕈᑎᒋᕙᕗᑦ 
• ᐃᖅᑲᓇᐃᔭᖃᑎᒋᓗᒋᑦ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᖃᑎᒌᑦᑐᑦ ᐱᓕᕆᖃᑎᒋᔭᕗᑦ 

ᐋᖅᑭᒃᓱᐃᖁᓪᓗᑕ ᓄᑖᕐᒥᒃ ᑕᓪᓕᒪᓄᑦ ᐊᕐᕌᒍᓄᑦ ᖃᓄᐃᓕᐅᕈᑎᖃᕐᓂᐊᓂᑦᑎᓐᓄᑦ ᐸᕐᓇᐅᑎᒥᒃ
• ᐃᑲᔪᕐᓗᑕ ᐸᕐᓇᐅᑎᓕᐅᖅᑎᓪᓗᒋᑦ ᐋᖅᑭᒃᓱᐃᑎᓪᓗᒋᓪᓗ ᐃᓅᓯᖃᖃᑎᒌᖕᓂᖅ ᑲᑎᒪᓂᖏᑦ
• ᐃᑲᔪᕐᓗᑕ ᐸᕐᓇᐅᑎᓕᐅᖅᑎᓪᓗᒋᑦ ᐊᒻᒪᓗ ᐋᖅᑭᒃᓱᐃᑎᓪᓗᒋᓪᓗ ᐃᖃᓗᓐᓂ ᑲᓇᑕᒥ ᑲᑐᔾᔨᖃᑎᒌᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᑎᒪᔨᓂᖏᑦ
• ᑲᑎᒪᖃᑎᖃᖃᑦᑕᕐᓗᑕ ᐃᖅᑲᓇᐃᔭᖃᑎᒋᓲᑦᑎᓐᓂ
• ᑐᓴᕆᐊᕐᕕᖃᖃᑦᑕᕐᓗᑕ ᐱᓕᕆᖃᑎᒋᓲᑦᑎᓐᓂᑦ ᐱᔾᔪᑕᐅᔪᓐᓇᖅᑐᓂᑦ, ᐃᓱᒪᒋᔭᐅᔪᓂᑦ, ᐊᒻᒪᓗ 

ᐱᓕᕆᐊᕐᓂᒃ

II
ᓴᙵᑦᑎᓪᓗᒍ ᐃᓴᒃᓯᒪᒋᑦ ᐃᓅᓯᕐᒥ 
ᑲᑎᒪᔨᑉ ᑐᓴᐅᒪᖃᑎᒌᓐᓂᕐᒧᑦ 
ᖃᓄᖅᑑᕈᑎᖓ ᐱᖃᓯᐅᑎᓗᒋᑦ 

ᒪᑭᒪᔪᓐᓇᕐᓂᖏᑦ ᐊᒻᒪᓗ 
ᐊᑐᐃᓐᓇᐅᒪᖃᑦᑕᕐᓂᖏᑦ 
ᑐᑭᓯᒋᐊᕐᕕᓪᓗᐊᑕᐅᓗᑎᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ

• ᖃᐅᔨᓴᕐᓗᒋᑦ ᐊᐱᖅᓱᕐᓗᒋᑦ ᓄᓇᕗᒻᒥᐅᑦ ᑭᐅᔾᔪᑎᖏᑦ ᐃᑭᐊᖅᑭᕕᑦᑎᓐᓄᑦ ᐊᒻᒪᓗ ᐊᓯᔾᔩᖃᑦᑕᕐᓗᑕ 
ᐊᓯᔾᔩᖁᔭᐅᔭᕋᐃᒍᑦᑕ

• ᖃᐅᔨᓴᕐᓗᒍ ᐃᑭᐊᖅᑭᕕᕗᑦ
• ᖃᐅᔨᒪᑦᑎᐊᕐᓗᑕ ᖃᕋᓴᐅᔭᒃᑯᑦ ᑐᓴᖅᑑᑎᖏᑦ ᐃᓕᖅᑯᓯᑦᑎᓐᓄᑦ ᑐᕌᖓᓂᖃᐅᑦᑎᐊᕋᓗᐊᕐᒪᖔᑐ, 

ᐱᔾᔪᑎᑦᑎᓐᓄᑦ ᑐᕌᖓᓗᑎᓪᓗ, ᑭᒃᑯᓕᒫᓂᑦ ᐱᖃᓯᐅᔾᔨᓯᒪᒻᒪᑕ, ᐃᓄᖕᓄᑦ 
ᖃᓄᐃᓕᐅᕈᑎᒃᓴᐅᒍᓐᓇᕐᓗᑎᑦ, ᐊᒻᒪᓗ ᐅᖃᓕᒫᖃᑦᑕᖅᑐᑦ ᐊᒥᓱᕈᖅᑎᓪᓗᒋᑦ

• ᐃᖅᑲᓇᐃᔭᖃᑎᒋᓗᒋᑦ ᐃᖅᑲᓇᐃᔭᖃᑎᒋᓲᕗᑦ (ᑐᖑᔪᖅᑐᒻᒪᕆᒃ ᒪᓕᒃ, ᓄᓇᕗᑦ ᒐᕙᒪᖏᑦ, ᐊᓯᖏᓪᓗ) 
ᐱᓕᕆᖃᑎᒌᑦᑎᐊᕈᓐᓇᖁᓪᓗᑕ ᐱᐅᓛᕐᓂᒃ S.M. ᐃᓕᖅᑯᓯᐅᕙᑦᑐᓂᑦ ᐊᒻᒪᓗ ᐊᑐᕋᒃᓴᓂᑦ ᐃᑲᔫᑎᓂᑦ

III
ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᓕᕆᖃᑎᒋᒃᑲᓐᓂᒻᒪᕆᓪᓗᒋᑦ 
ᐃᓕᓐᓂᐊᖅᑎᖁᓪᓗᒋᑦ ᐊᓯᖏᑦ 

ᐃᓄᐃᑦ ᐱᓇᓱᐊᒐᑦᑎᓐᓂᑦ, 
ᑕᐅᑐᙳᐊᖅᑕᑎᓐᓂ 
ᐊᑐᖅᑕᐅᖁᓛᖅᑕᑎᓐᓂᒃ, ᐊᒻᒪᓗ 
ᐱᓕᕆᐊᖃᕈᓐᓇᕐᓂᕗᑦ 
ᐃᑲᔪᕐᓂᖃᕈᓐᓇᕐᓂᕗᓪᓗ

• ᐋᖅᑭᒃᓱᐃᓗᑕ ᑐᓴᒐᒃᓴᓂᑦ ᐱᖃᓯᐅᑎᓯᒪᓗᒋ ᑦ ᐅᓪᓗᒥᐅᔪᖅ ᖃᐅᔨᓵᖑᓲᑦ, ᐱᓕᕆᐊᑦ ᑲᒪᒋᔪᒥᓇᖅᑐᑦ, 
ᐊᒻᒪᓗ ᑐᓴᖅᑕᐅᔪᒃᓴᓪᓚᕇᑦ ᐱᖃᓯᐅᑎᓯᒪᓗᒋᑦ

• ᓄᓇᓕᓐᓂ ᐃᖅᑲᓇᐃᔭᖃᑎᖃᕆᐊᕐᓂᖅᓴᐅᓗᑕ ᓄᓇᓕᓐᓄᑦ ᐊᐅᓪᓚᕌᖓᑦᑕ 
ᐃᓕᓐᓂᐊᑎᑦᑎᒋᐊᖅᑐᑎᓪᓗᑕ ᐊᓯᐊᓘᓐᓃᑦ ᐱᔾᔪᑎᖃᖅᑐᑕ ᓂᐅᕐᕈᖃᑦᑕᑎᓪᓗᑕ

• ᖃᓄᐃᓕᐅᕈᑕᐅᔪᓂᑦ ᐃᓚᐅᖃᑕᐅᕙᓪᓗᑕ (ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᕐᕌᒍᑕᒫᑦ ᑲᑎᒪᕕᔾᔪᐊᖅᑎᓪᓗᒋᑦ, ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᓐᓄᑦ, ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᑲᑎᒪᓂᖏᓐᓄᑦ, ᐊᓯᖏᓪᓗ) ᖃᐃᖁᔭᐅᔭᕋᐃᒍᑦᑕ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑦ 
ᐊᒥᒐᖅᓯᙱᒐᐃᑉᐸᑕ

ᐊᒥᓱᓄᑦ ᐊᕐᕌᒍᓄᑦ ᐱᓇᓱᐊᒐᖅ ᖃᓄᖅᑑᕈᑕᐅᑲᐅᑎᒋᔪᑦ ᐱᕚᓪᓕᕈᓐᓇᖁᓪᓗᑎᒍᑦ

III
ᐃᑲᔪᕐᓗᑕ ᐊᑦᑕᓇᙱᑦᑐᓂᑦ 
ᓄᓇᓕᓐᓂ ᓴᖅᑮᔪᖃᖅᑎᓪᓗᒍ 
ᐱᓕᕆᐊᖃᐅᕐᓗᑎᑦ ᐃᓄᐃᑦ 

ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ 
ᐊᑐᕐᔫᒥᑎᑦᑎᓇᓱᐊᓲᓂᑦ

• ᐋᖅᑭᒃᓱᐃᓗᑕ ᓄᓇᕗᒨᖓᔪᓂᑦ ᓱᕈᓰᑦ ᐋᓐᓂᑎᖅᑕᐅᑦᑕᐃᓕᒪᓂᖏᓐᓄᑦ ᐃᓕᓐᓂᐊᑎᑦᑎᓂᕐᒧᑦ 
ᐃᓕᓐᓂᐊᕈᑎᒃᓴᖏᓐᓂᑦ

• ᐋᖅᑭᒃᓱᐃᓗᑕ ᐊᒻᒪᓗ ᐊᑐᖅᑕᐅᒃᑲᖅᑎᓐᓇᓱᐊᖃᑦᑕᕐᓗᒋᑦ ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑕ 
ᐱᖁᑎᖏᑦ ᐊᑐᕐᔫᒥᑎᑦᑎᓇᓱᐊᕐᓗᑕ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐃᓕᖅᑯᓯᖓᓂᒃ

• ᐊᑐᕐᓗᑕ ᖃᕋᓴᐅᔭᒃᑯᑦ ᑐᓴᖅᑑᑎᖏᓐᓂᑦ ᑐᓴᐅᒪᒪᓂᖅᓴᐅᓂᐊᕐᒪᑕ ᐊᑐᖅᑕᐅᒨᒥᓇᓱᐊᓕᕐᓂᖏᓐᓂᑦ 
ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ

• ᐊᑐᖅᑎᑦᑎᓇᓱᐊᖃᑦᑕᕐᓗᑕ ᓄᓇᓕᓐᓂ ᑐᙵᕕᓖᑦ ᖃᐅᔨᓵᕆᔭᐅᓲᑦ ᓇᓗᓇᐃᖅᑕᐅᓯᒪᓲᖑᓪᓗᑎᑦ 
ᓄᓇᓕᓐᓂ ᑲᑐᔾᔨᖃᑎᒌᓄᑦ ᐱᓕᕆᐊᖃᓲᑦ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ

• ᐊᕐᕌᒍᑕᒫᑦ ᓂᕆᐅᖕᓂᕐᒧᑦ ᐊᒻᒪᓗ ᒪᒥᓴᕐᓂᕐᒧᑦ ᓴᓇᙳᐊᖅᑕᐅᓯᒪᔪᓂᑦ ᐱᓂᑭᓴᐅᑎᑎᑦᑎᖃᑦᑕᕐᓗᑕ

IV
ᐃᓕᓴᖅᓯᖃᑦᑕᕐᓗᑕ ᐊᒻᒪᓗ 
ᐃᖅᑲᓇᐃᔭᖅᑏᑦ 

ᐱᕙᓪᓕᐊᖅᑎᑕᐅᖃᑦᑕᖁᓪᓗᒋᑦ 
ᐃᖅᑲᓇᐃᔭᐃᓐᓇᖃᑦᑕᓂᐊᕐᒪᑕ

• ᐊᕐᕌᒍᑕᒫᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᖃᐅᔨᓴᖅᑕᐅᖃᑦᑕᕐᓗᑎᑦ ᐱᖃᓯᐅᑎᓗᒋᑦ ᐃᖅᑲᓇᐃᔮᖏᓐᓂ 
ᐱᕈᖅᐸᓪᓕᐊᖁᓪᓗᒋᑦ ᐸᕐᓇᐅᑎᓕᐅᖃᑦᑕᕐᓗᑕ

V
ᐊᒥᓱᕈᕆᐊᕐᓗᒋᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᖃᓄᐃᓕᐅᕈᑕᐅᓲᑦ, 

ᐃᓕᓐᓂᐊᑎᑦᑎᒍᑏᑦ ᐊᒻᒪᓗ ᖃᐅᔨᓵᑦ 
ᐊᑐᐃᓐᓇᐅᒪᔪᑦ ᓄᓇᕗᒻᒥᐅᓄᑦ

• ᑮᓇᐅᔭᒃᑲᓂᕐᓂᒃ ᕿᓂᖃᑦᑕᕐᓗᑕ ᐊᒥᓱᕈᖅᑎᖁᓪᓗᒋᑦ ᐃᖅᑲᓇᐃᔭᖅᑏᑦ/ᐊᓪᓚᕝᕕᖃᕐᓂᖅᓴᐅᓕᕐᓗᑕ 
ᐊᕕᑦᑐᖅᓯᒪᔪᓂᑦ

• ᑳᓐᑐᕌᒃᑦ−ᑖᕐᓗᑕ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᓂᑉ ᑲᒪᔨᖓᓂᒃ 
• ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᑎᑦᑎᓂᕐᒥᒃ ᐃᓕᓐᓂᐊᑎᑦᑏᓐᓇᖃᑦᑕᕐᓗᑕ
• ᓄᓇᕗᑦ ᒐᕙᒪᖏᓐᓂᑦ ᑮᓇᐅᔭᖅᑖᒃᑲᓐᓂᕐᓗᑕ ᐃᖅᑲᓇᐃᔭᖃᑎᖃᕈᓐᓇᕐᓂᐊᕋᑦᑕ 

ᓂᐱᓇᓂᔭᐅᕗᖅ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ ᐋᖅᑭᒃᓱᐃᖁᓪᓗᑕ ᓄᓇᕗᒨᖓᔪᒥᒃ ᓱᕈᓯᕐᓂᑦ 
ᖁᓄᔪᕐᓂᐊᖅᑕᐃᓕᒪᑎᑦᑎᓇᓱᐊᕈᑏᑦ ᐊᑐᕋᒃᓴᓂᑦ ᐃᓕᓐᓂᐊᕋᒃᓴᓂᑦ ᐋᖅᑭᒃᓱᐃᓂᐊᕋᑦᑕ

• ᐋᖅᑭᒃᓱᐃᓗᑕ ᐋᓐᓂᓗᐊᖅᓯᒪᔪᑦ ᑐᑭᓯᒋᐊᖅᑎᑕᐅᓂᖏᑦ ᐃᓕᓐᓂᐊᕈᑎᒃᓴᑦ ᓄᓇᕗᒻᒥ 
ᐱᓕᕆᔨᒻᒪᕆᓄᑦ ᐃᓕᓐᓂᐊᖅᑕᐅᒐᔭᖅᑐᓂᑦ

• ᐃᓕᓐᓂᐊᑎᑦᑏᓐᓇᕐᓗᑕ ᖃᓄᐃᓕᐅᕈᑎᖃᕐᓂᕐᒧᑦ ᐅᖃᖅᑐᖃᖅᑎᓪᓗᒍ ᖃᓄᐃᓐᓂᖏᓐᓂᑦ ᐃᓄᐃᑦ
• ᐃᖅᑲᓇᐃᔭᖃᑎᒋᓗᒋᑦ ᐱᙳᐊᖅ ᐃᑲᔪᖅᑐᖅᑕᐅᖁᓪᓗᒍ ᐃᓕᓐᓂᐊᑎᑦᑎᓂᖅ − 

ᐃᓕᖅᑯᓯᕐᒨᖓᓂᖅᓴᐅᓕᖁᓪᓗᖑ, ᐃᓐᓇᑐᖃᐃᑦ ᐃᓚᐅᖃᑕᐅᓗᑎᓪᓗ
• ᐃᖅᑲᓇᐃᔭᖃᑎᒋᒋᐊᕐᓗᒋᑦ ᔅᐹᒃᔅ ᑮᓇᐅᔭᖅᑖᖁᓪᓗᑕ CIHR ᑮᓇᐅᔭᓂᑦ ᑕᓪᓕᒪᓄᑦ ᐊᕐᕌᒍᓄᑦ 

ᐃᓕᖅᑯᓯᕐᒧᑦ, ᖃᕋᓴᐅᔭᓕᕆᓂᕐᒧᓪᓗ ᑐᙵᕕᓖᑦ ᖃᓄᐃᑦᑕᐃᓕᓂᕐᒧᑦ ᐱᙳᐊᕈᑕᐅᓲᖅ
• ᐃᑲᔪᖅᑐᕐᓗᒋᑦ ᐊᕐᕌᒍᑕᒫᑦ ᐃᓴᒃᓯᒪᒋᑦ ᐃᓅᕐᓯᒥ ᐅᓪᓗᖓ
• ᐃᑲᔪᖅᑐᕐᓗᒍ ᐊᕐᕌᒍᑕᒫᑦ ᐊᐅᐸᕈᔪᑦᑐᒥ ᐅᕕᓂᕈᕐᒥ ᐊᑐᖅᑐᑦ ᐅᔾᔨᕈᓱᓐᓂᖅᓴᐅᓕᖁᓪᓗᒋᑦ 

ᐃᑲᔪᖅᑐᐃᖁᓪᓗᒋᓪᓗ ᐅᓪᓗᖓ

 ᖃᓄᖅᑑᕈᑎᖏᑕ ᐸᕐᓇᐅᑎᖏᑦ

ᐊᒥᓱᓄᑦ ᐊᕐᕌᒍᓄᑦ ᐱᓇᓱᐊᒐᖅ ᖃᓄᖅᑑᕈᑕᐅᑲᐅᑎᒋᔪᑦ ᐱᕚᓪᓕᕈᓐᓇᖁᓪᓗᑎᒍᑦ

VI
ᐊᑐᓕᖅᑎᑕᐅᓗᓂ 
ᐃᓚᙵᖅᓯᒪᔪᑦ 
ᐃᑲᔪᖅᑐᐃᖃᑎᒌᓐᓂᖏᑦ 

ᐆᑦᑐᕋᐅᑎᒋᓗᒍ 
ᑲᔪᓯᓂᖃᑦᑎᐊᕈᓐᓇᕋᓗᐊᕐᒪᖔᑕ

• ᐃᖃᓗᓐᓂ ᐆᑦᑐᕋᕈᑕᐅᓗᓂ ᑲᔪᓯᓂᖃᑦᑎᐊᕈᓐᓇᕐᒪᖔᕐᒥᒃ ᖃᐅᔨᓴᕐᓗᑕ

VII
ᐊᑐᓕᖅᑏᓐᓇᕐᓗᒋᑦ 
ᓇᓗᓇᐃᖅᑕᐅᓯᒪᔪᑦ ᓴᙱᓂᕐᓂ 
ᑐᙵᕕᓖᑦ ᐱᓕᕆᐊᕆᔭᐅᓲᑦ 

ᒪᒃᑯᑦᑐᑦ 
ᐱᓕᕆᖃᑎᒋᔭᐅᓇᓱᐊᖅᑎᓪᓗᒋᑦ, 
ᐱᖃᓯᐅᑎᓗᒋ ᑦ ᒪᒃᑯᑦᑐᑦ 
ᐃᒻᒥᓃᕐᓂᐊᕋᓱᒋᔭᐅᔪᑦ

• ᐃᖅᑲᓇᐃᔭᖃᑎᒋᒋᐊᕐᓗᒋᑦ ᐱᓂᕐᓗᐊᕿᔪᖃᖅᑎᓪᓗᒍ ᐃᑲᔪᖅᑏᑦ, ᐃᑉᐱᒋᑦᑎᐊᕐᓂᖅ ᐃᓕᓐᓂᐊᕐᓂᖅ 
ᐊᒻᒪᓗ ᖁᓖᑦ ᐱᕚᓪᓕᕈᑎᒋᔭᐅᓲᑦ ᐃᓕᓐᓂᐊᑎᑦᑎᓂᖅ ᐊᒻᒪᓗ ᐃᑲᔪᖅᑐᕐᓗᒍ ᑕᐃᒪᐃᒋᐊᖃᕋᐃᒍᑦᑕ

• ᐃᖅᑲᓇᐃᔭᖃᑎᒋᓪᓗᒋᑦ QHRC, ᐊᖓᔪᙳᐊᑦ ᐊᓂᙳᐊᑦ ᓇᔭᙳᐊᕆᔭᓪᓗ, ᐊᒻᒪᓗ 
ᐊᖅᓴᕐᓃᑦ ᐃᓕᓐᓂᐊᕐᕕᖓ, ᑲᔪᓯᓂᖃᑦᑎᐊᕈᓐᓇᕐᒪᖔᖅ ᐆᑦᑐᕋᕐᓗᑕ, ᐃᑲᔪᖅᑐᕐᓗᒋᑦ, ᐊᒻᒪᓗ 
ᑭᒡᓕᓯᓂᐊᖅᑕᐅᓯᒪᔪᓂᑦ ᖃᐅᔨᓴᕈᓐᓇᖅᓯᓗᑕ ᑲᑎᑕᐅᔪᓐᓇᕐᓂᖓᓂᒃ ᒪᑭᒪᐅᑎᒃᓴᑦ/ᑲᒪᒋᓕᕐᓚᒍ 
ᐱᓕᕆᐊᖓ AHS ᐃᒻᒥᓃᕈᒪᒐᔭᖅᑐᓂᑦ ᓄᓇᑐᐃᓐᓇᕐᒧᑦ ᐊᐅᓪᓚᓂᕐᒧᑦ ᐱᓕᕆᐊᖓ ᐊᐅᓚᑕᐅᓗᓂ

• ᐃᖅᑲᓇᐃᔭᖃᑎᒋᒋᐊᕐᓗᒋᑦ ᐅᑭᐅᖅᑕᖅᑐᒥ ᓱᕈᓰᑦ ᒪᒃᑯᑦᑐᓪᓗ ᑎᒥᖓ, ᑲᔪᓯᓂᖃᕈᓐᓇᕐᒪᖔᖅ 
ᐆᑦᑐᕋᖅᑕᐅᓗᓂ ᐱᖃᑏᑦ ᓯᕗᓕᖅᑎᐅᔪᑦ ᐃᓕᓐᓂᐊᖅᑎᑕᐅᓗᑎᑦ ᓄᓇᓕᓐᓂ ᐃᓕᓐᓂᐊᑎᑦᑎᖁᔨᔪᓂᑦ.

• ᐃᖅᑲᓇᐃᔭᖃᑎᒋᓗᒋᑦ ᑭᐱᙳᐃᔭᕐᓂᕐᒧᑦ ᒥᕐᖑᐃᓯᕐᕕᓕᕆᔩᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᐊᒻᒪᓗ  ᐱᙳᐊᖅᑐᓕᕆᔨᒃᑯᑦ ᑭᐱᙳᐃᔭᖅᑐᓕᕆᔨᒃᑯᓪᓗ, ᐊᖏᖅᑐᖃᕈᓂ, ᓄᓇᕗᒻᒥᐅᑦ 
ᐱᙳᐊᖅᑎᖏᑦ ᐃᖅᑲᓇᐃᔭᖃᑎᒋᓇᓱᐊᕐᓗᒋᑦ ᐊᒻᒪᓗ ᓂᐱᓕᐅᕐᓗᒋᑦ ᖃᓄᐃᓕᐅᓲᖑᓂᖏᑦ 
ᓲᕐᓗᒃ ᑕᕐᕆᔮᒃᓴᓕᐅᕐᓗᒋᑦ ᐅᓂᒃᑳᖏᑦ ᑲᔪᓯᓂᖃᑦᑎᐊᓚᐅᕐᓂᑕ ᓄᓇᓕᓐᓂ ᓄᓇᕗᒻᒥᓗ 
ᑕᑯᒃᓴᐅᑎᒍᓐᓇᕋᔭᕋᑦᑎᒍᑦ. 

• ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑲᑎᒪᕕᔾᔪᐊᖅᑐᓅᖃᑦᑕᕐᓗᑎᑦ 
ᐃᓕᓐᓂᐊᕆᐊᖃᑦᑕᕐᓗᑎᓪᓗ ᖃᐅᔨᒐᔭᕐᒪᑕ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᑐᕋᒃᓴᐅᒐᔭᖅᑐᑦ 
ᐃᓕᓐᓂᐊᖅᑎᑦᑎᒍᓐᓇᖅᓯᓗᑎᓪᓗ

VIII
ᐋᖅᑭᒃᓱᐃᖏᓐᓇᕐᓗᑕ ᐊᑐᕋᒃᓴᓂᑦ 
ᐊᒻᒪᓗ ᑐᓂᐅᖅᑲᕐᓗᒋᑦ ᐃᑲᔫᑎᒃᓴᑦ 
ᓇᓗᓇᐃᔭᐃᓯᒪᔪᑦ ᐱᔾᔪᑎᖏᑦ 

ᐃᒻᒥᓃᕈᒪᓕᕈᑕᐅᓲᑦ, ᐃᓱᒪᒃᑯᑦ 
ᐋᓐᓂᐊᖃᑦᑕᕐᓂᖅ 
ᑕᐅᑐᑦᑕᐅᑲᒻᒪᑎᑦᑕᐃᓕᑎᓪᓗᒍ ᐊᒻᒪᓗ 
ᐃᑲᔪᕐᓗᒋᑦ ᐃᓱᒪᒃᑯᑦ ᐊᒃᓱᕈᕈᑎᓕᒻᒪᕆᐅᔪᑦ, 
ᐊᒻᒪᓗ ᑐᑭᓯᒋᐊᖅᑎᖃᑦᑕᕐᓗᒋᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᕐᒥᒃ ᐃᓱᒪᒃᑯᑦ 
ᐋᓐᓂᐊᕈᑎᓕᒻᒪᕆᐅᓕᖅᑐᑦ

• ᐃᖅᑲᓇᐃᔮᒃᓴᖃᕐᓂᐊᖅᑐᑦ ᑲᑎᒪᔨᖏᓐᓂᑦ ᐋᖅᑭᒃᓱᐃᓗᑕ ᐋᖅᑭᒃᓱᐃᖁᓪᓗᑕ ᓄᓇᕗᒻᒨᖓᔪᓂᑦ 
ᑲᑎᖅᓱᖅᓯᒪᔪᑦ ᐃᑲᔫᑎᒃᓴᓂᑦ ᐃᒻᒥᓃᕋᓱᐊᖃᑦᑕᕐᓂᑯᒥᓂᕐᓄᑦ

• ᐋᖅᑭᒃᓱᐃᓗᑕ ᐃᓐᓇᓵᑦ ᐃᒻᒥᓂᒃ ᐋᓐᓂᖅᑕᐃᓕᒪᑎᑕᐅᓂᖏᓐᓄᑦ ᐃᓕᓐᓂᐊᑎᑦᑎᓂᕐᒥᒃ
• ᐋᖅᑭᒃᓱᐃᓗᑕ ᐋᓐᓂᓗᐊᖅᑐᓯᒪᔪᑦ ᑐᑭᓯᐅᒪᓗᑎᑦ ᐆᑦᑐᕋᖅᑎᑕᐅᓂᖏᑦ ᐃᓕᓐᓂᐊᕈᑎᒃᓴᐅᔪᒥᒃ

ᐊᒥᓱᓄᑦ ᐊᕐᕌᒍᓄᑦ ᐱᓇᓱᐊᒐᖅ ᖃᓄᖅᑑᕈᑕᐅᑲᐅᑎᒋᔪᑦ ᐱᕚᓪᓕᕈᓐᓇᖁᓪᓗᑎᒍᑦ

IX
ᐱᓕᕆᖃᑎᖃᕆᐊᙵᒻᒪᕆᓪᓗᑕ 
ᐊᒥᓲᓂᖅᓴᓂᒃ ᐊᒻᒪᓗ 
ᑮᓇᐅᔭᖅᑖᕋᓱᐊᕐᓗᑕ 

ᑎᒥᒃᑲᓐᓂᐅᔪᓂᑦ ᐱᓕᕆᐊᕗᑦ 
ᑮᓇᐅᔭᖃᖃᑦᑕᓂᐊᕐᒪᑕ ᐊᐅᓚᖁᓪᓗᒋᑦ

• ᐃᖅᑲᓇᐃᔭᖃᑎᒋᒋᐊᕐᓗᒍᑦ ᐱᙳᐊᖅᑐᓕᕆᔨᒃᑯᑦ ᑭᐱᙳᐃᔭᖅᑐᓕᕆᔨᒃᑯᓪᓗ ᐊᒻᒪᓗ 
ᑭᐱᙳᐃᔭᕐᓂᕐᒧᑦ ᒥᕐᖑᐃᓯᕐᕕᓕᕆᔩᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ  ᓄᓇᓕᓐᓂ 
ᐃᓕᓐᓂᐊᖅᑎᑕᐅᖃᑦᑕᕋᔭᕐᒪᑕ ᐊᑦᑕᓇᙱᑐᒃᑯᑦᐅᖃᖃᑎᒌᖕᓂᕐᒥᒃ ᐊᒻᒪᓗ ᐱᖃᑎᒋᔭᐅᔪᑦ ᓯᕗᓕᖅᑏᑦ 
ᐃᓕᓐᓂᐊᕋᒃᓴᖓᓂᒃ 

X
ᐃᑲᔪᖅᑐᐃᓐᓇᕐᓗᒍ ᓄᓇᓕᓐᓂ 
ᐅᕝᕙᓘᓐᓃᑦ ᐃᓕᖅᑯᓯᓕᕆᕙᑦᑐᑦ 
ᑲᑐᔾᔨᖃᑎᒌᕈᖅᐸᓪᓕᐊᔪᑦ, ᑲᓇᑕᑉ 

ᐅᑭᐅᖅᑕᖅᑐᖏᑦ ᐊᕕᑦᑐᖅᓯᒪᔪᑦ/
ᐊᕕᑦᑐᖅᓯᒪᔪᖏᑦ, ᐊᒻᒪᓗ ᑲᓇᑕᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᖏᑦ 
ᐊᒻᒪᓗ ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎᖏᑦ

• ᐃᖅᑲᓇᐃᔭᖃᑎᒋᓗᒋᑦ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᖃᑎᒌᑦᑐᑦ 
ᐃᖅᑲᓇᐃᔭᖃᑎᒌᑦᑐᑦ ᐋᖅᑭᒃᓱᐃᖁᓪᓗᑕ ᐊᑐᓕᖅᑎᑦᑎᓗᑕᓗ ᐊᑯᓂᐅᔪᒧᑦ ᓄᓇᕗᒻᒥ 
ᖃᓄᐃᓕᐅᕈᑕᐅᓂᐊᖅᑐᑦ ᐸᕐᓇᐅᑎᓂᖓᒃ

XI
ᕿᒥᕐᕈᓗᒋᑦ ᓂᖁᐊᕋᒃᓴᐅᔪᑦ 
ᑲᑎᒪᔩᑦ ᐊᒥᓱᕈᒃᑲᓐᓂᖁᓪᓗᒋᑦ 
ᐱᖃᓯᐅᔾᔨᖁᓪᓗᒋᑦ 

ᓄᓇᓕᓃᙶᖅᑐᓂᑦ 
ᑭᒡᒐᖅᑐᐃᔨᖃᕐᓂᖅᓴᐅᓕᕐᓗᑕ

• ᑲᑎᒪᔩᑦ ᖃᐅᔨᓴᖅᑐᒃᓴᒫᑦ

 ᖃᓄᖅᑑᕈᑎᖏᑕ ᐸᕐᓇᐅᑎᖏᑦ

 ᑕᐅᑐᓐᓂᕗᑦ ᐊᑐᕈᒪᔭᕗᑦ  
 ᑲᔪᓯᓂᖃᑦᑎᐊᕐᓂᑦᑎᓐᓄᑦ 

 ᐃᒻᒥᓃᖃᑦᑕᕐᓂᖅ ᑕᐅᑐᑦᑕᐅᓗᓂ ᐃᓄᐃᑦ ᑭᒃᑯᑐᐃᓐᓇᐃᑦ 
ᐋᓐᓂᐊᕈᑕᐅᓕᓲᖑᓪᓗᓂ ᐊᑲᐅᙱᓕᐅᕈᑕᐅᔪᖅ ᑕᒪᓐᓇ 
ᐊᑲᐅᙱᓕᐅᕈᑕᐅᙱᒍᓐᓇᕐᒪᑦ. 

 ᐃᓄᐃᑦ ᐃᓱᒪᒃᑯᑦ ᐋᓐᓂᐊᖅᑐᑦ, ᐋᙵᔮᕐᓇᖅᑐᓂᑦ 
ᓄᖅᑲᕈᓐᓇᐃᓕᓯᒪᔪᑦ, ᐅᕝᕙᓘᓐᓃᑦ ᐃᒻᒥᓃᕈᒪᖃᑦᑕᖅᑐᑦ 
ᐊᑲᐅᒃᓴᕈᓐᓇᕐᓗᑎᑦ ᐃᑲᔪᖅᑕᐅᔪᒪᓗᑎᑦ, ᐊᒻᒪᓗ ᐃᓕᖅᑯᓯᖏᓐᓄᑦ 
ᑐᕌᖓᓂᖃᐅᑦᑎᐊᖅᑐᓂᑦ ᐱᔨᑦᑎᖅᑕᐅᔪᓐᓇᓕᕐᓗᑎᑦ ᓄᓇᓕᖏᓐᓂ.

 ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᔨᑦᑎᕋᕈᑏᑦ ᐊᑐᐃᓐᓇᐅᒪᑎᑕᐅᕗᑦ 
ᐱᕙᓪᓕᐊᒍᑎᒋᔭᐅᖃᑦᑕᕐᓗᑎᑦ ᐃᓄᐃᑦ ᑕᒪᐃᓐᓂ 
ᑲᒪᒋᔭᐅᑦᑎᐊᕈᓐᓇᓂᐊᕐᒪᑕ ᐊᒻᒪᓗ ᐃᑲᔪᖅᑐᖅᑕᐅᓗᑎᑦ ᒪᓕᓪᓗᒋᑦ 
ᐱᐅᓛᒃᑯᑦ ᐊᑐᓂ ᐱᔭᕆᐊᓕᖏᑦ ᐃᑲᔪᖅᑕᐅᔾᔪᑕᐅᓗᑎᑦ.

 ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑏᑦ ᐊᑐᓕᖅᑎᑦᑎᖃᑦᑕᕐᓗᑎᑦ 
ᐃᓕᖅᑯᓯᕆᔭᐅᓲᕐᓂᑦ ᓴᐃᓕᖅᑕᐃᓕᓂᕐᒥᒃ ᐊᒻᒪᓗ 
ᓴᐳᑦᑎᔾᔪᑎᖏᓐᓂᑦ ᐊᒻᒪᓗᑦᑕᐅᖅ ᐊᑦᑕᓇᖅᑐᒡᒍᑕᐅᔪᑦ 
ᐱᔾᔪᑎᖏᓐᓂᑦ.

 ᐃᒻᒥᓃᖅᑕᐃᓕᒪᓂᕐᒧᑦ ᖃᓄᖅᑑᕈᑏᑦ ᑐᙵᕕᖃᕐᓗᑎᑦ ᐱᐅᓛᕐᓂᑦ 
ᖃᐅᔨᓵᑦ ᒪᓕᑦᑐᒋᑦ ᖃᐅᔨᔭᐅᓯᒪᔪᓂᑦ ᐊᑐᐃᓐᓇᐅᒪᔪᓂᑦ 
ᐊᑐᖅᑕᐅᓲᖑᓗᑎᑦ ᓄᓇᓕᓐᓂ ᓄᓇᕗᒻᒥ.

 ᓴᙱᔪᒥᒃ, ᐊᔾᔨᒌᙱᑦᑐᓂᑦ, ᓄᓇᕗᓕᒫᕐᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑭᒡᒐᖅᑐᐃᔨᖃᕐᓗᑎᑦ ᑕᒪᐃᓐᓂᓕᒫᖅ 
ᓄᓇᕗᒻᒥ, ᐊᒻᒪᓗᑦᑕᐅᖅ ᓄᓇᓖᑦ ᑭᒡᒐᖅᑐᐃᔨᖏᓐᓂ.

 ᐱᓕᕆᕝᕖᑦ ᑲᑐᔾᔨᖃᑎᒌᓪᓗ ᐱᖃᓯᐅᑎᓗᒋᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓇᓱᐊᕈᑏᑦ ᐃᓚᒋᔭᐅᓗᑎᑦ ᐋᓐᓂᐊᖅᑕᐃᓕᓂᕐᒧᑦ 
ᖃᓄᑦᑕᐃᓕᓂᕐᒧᓪᓗ ᐃᑲᔫᑎᖏᓐᓂᑦ, ᐊᑐᐊᒐᕐᓂᑦ, 
ᐃᓕᓐᓂᐊᕈᑎᒃᓴᖏᓐᓂᑦ, ᐊᒻᒪᓗ ᐊᓯᖏᓐᓂᑦ ᐱᓕᕆᐊᕆᔭᖏᓐᓂ.

 ᐃᒻᒥᓃᖅᑕᐃᓕᒪᑎᑦᑎᓂᖅ ᐃᑲᒧᖅᑐᖅᑕᐅᕗᖅ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᓇᒻᒥᓂᖁᑎᖃᖅᑐᓄᓪᓗ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓲᖑᓪᓗᓂ. 

 ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᔪᑦ ᐅᔾᔨᕈᓱᑦᑐᑎᓪᓗ 
ᐃᒻᒥᓃᖅᑕᐃᓕᒪᑎᑦᑎᓇᓱᐊᕐᓂᕐᒧᑦ ᐱᓕᕆᐊᕆᔭᐅᕙᑦᑐᓂᑦ 
ᓄᓇᕗᒻᒥ ᐊᒻᒪᓗ ᐃᑲᔪᕈᒪᓂᖃᐅᖅᑐᑦ ᐃᑲᔪᖅᑕᐅᔭᕆᐊᓕᓐᓂᒃ.

 ᐃᒻᒥᓃᖅᑐᖃᖃᑦᑕᕈᓐᓃᕐᓗᓂ ᓄᓇᕗᒻᒥ. 

 ᐃᓄᐃᑦ ᐃᖅᑲᓇᐃᔮᕐᒥᓂᒃ 
ᐱᕙᓪᓕᐊᑎᑕᐅᓂᖏᓐᓄᑦ ᐸᕐᓇᐅᑎᖏᑦ 

ᑕᒪᓐᓇ ᐃᓄᖕᓄᑦ ᐱᕙᓪᓕᐊᒍᑎᖃᕋᓱᐊᕐᓂᖅ ᐃᑲᔪᕐᓂᐊᖅᑐᖅ ᑲᑎᒪᔨᑦᑎᓐᓂᑦ ᐃᖅᑲᓇᐃᔭᖅᑎᖁᑎᑦᑎᓐᓂᓗ ᐱᔨᑦᑎᕋᑦᑎᐊᓂᖅᓴᐅᓕᕐᓗᑎᑦ ᑭᙴᒪᒋᔭᖏᓐᓂᑦ 
ᓄᓇᕗᒻᒥᐅᑕᐅᔪᑦ.  ᐱᓕᕆᐊᖃᖃᑦᑕᕐᓗᓂ, ᐱᓕᕆᔪᓐᓇᕐᓂᖏᓐᓂᓗ ᐊᑐᕐᓗᑎᑦ, ᐊᒻᒪᓗ ᑮᓇᐅᔭᓂᑦ ᐊᑐᕐᓗᓂ  ᐃᑲᔪᕋᔭᖅᑐᑦ ᐅᕙᑦᑎᓐᓂ ᐱᓇᓱᐊᒐᑦᑎᓐᓂᑦ 
ᑎᑭᑦᑎᓗᑕ ᖃᖓᒃᑯᑦ ᑲᒪᒋᓂᐊᕐᒪᖔᑦᑎᒍ ᐋᖅᑭᓱᖅᓯᒪᓂᖏᑦ ᑕᕝᕙᓂ ᖃᓄᖅᑑᕈᑕᐅᔪᖅ ᐸᕐᓇᐅᑎᓕᐅᕈᑕᐅᓂᖓᓂᒃ ᐅᖓᑖᓄᓪᓗ.

ᐃᖅᑲᓇᐃᔭᖅᑎ ᐱᕙᓪᓕᐊᒍᑎᒋᔭᕆᐊᓕᖏᑦ ᖃᓄᐃᓕᐅᕈᑕᐅᓂᐊᕐᒪᖔᖅ ᖃᖓ
ᐊᑭᖓ 

ᐱᕙᓪᓕᐊᒍᑎᖃᕋᓱᐊᓕᕐᓗᓂ 
(ᐊᑯᓂᐅᓂᖏᑎᒍᑦ 
ᑮᓇᐅᔭᖅᑎᒍᓪᓗ) 

ᑭᒻᐳᓕ ᒪᓴᓐ  
ᑐᑭᒧᐊᑦᑎᑦᑎᔨ

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᑎᑦᑎᒍᓐᓇᓂᖅᓴᐅᓕᕐᓗᓂ, 
ᐃᒻᒥᓃᕋᓱᐊᖅᑐᓂᑦ 
ᓄᖅᑲᑎᑦᑎᓂᕐᒥᒃ, ᐊᒻᒪᓗ 
ᑭᖑᓂᐊᒍᑦ ᑲᒪᒋᔭᖃᕐᓂᕐᒥᒃ 
(ᐃᓄᐃᑦ ᐱᓕᕆᖃᑎᒋᔭᐅᓗᑎᑦ 
ᐊᓯᐊᑎᒍᓪᓘᓐᓃᑦ) 
ᐃᓕᓐᓂᐊᖅᑎᑦᑎᓗᓂ ᓄᓇᕗᑉ 
ᓄᓇᓕᖏᓐᓂ

• ᐃᓚᐅᖃᑕᐅᓗᓂ 
ᐊᑦᑕᓇᙱᑐᒃᑯᑦᐅᖃᖃᑎᒌᓐᓂᖅ T4T

• ᐃᓕᓐᓂᐊᑎᑦᑎᓗᓂ 
ᐊᑦᑕᓇᙱᑐᒃᑯᑦᐅᖃᖃᑎᒌᓐᓂᖅ!

• ᓱᕈᓰᑦ 
ᖁᓄᔪᕐᓂᐊᖅᑕᐅᑦᑕᐃᓕᒪᓂᖏᓐᓄᑦ 
ᐃᓕᓐᓂᐊᑎᑦᑎᓗᓂ 

• ᓄᕖᕝᕙ, 2016

• ᐄᐳᕈᓪ 2017 
ᐱᓕᕆᐊᖃᐃᓐᓇᓕᕐᓗᓂᓗ 
ᑕᒪᔅᓱᒥᖓ

• 4 ᐅᓪᓗᑦ ᐊᒻᒪᓗ ᐊᐅᓪᓚᕈᑎᖏᑦ 
ᐊᑭᖏᓪᓗ

• ᒪᓕᑦᑐᖅ 
ᐃᓕᓐᓂᐊᖅᑎᑦᑎᔪᖃᖁᔨᒐᐃᑉᐸᑕ 
ᐃᓄᐃᑦ

ᓯᓯᐅᓪ ᒎᕆᓐ  
ᐱᓕᕆᐊᕐᒥ ᑲᒪᔨ

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᑎᑦᑎᒍᓐᓇᓂᖅᓴᐅᓕᕐᓗᓂ, 
ᐃᒻᒥᓃᕋᓱᐊᖅᑐᓂᑦ 
ᓄᖅᑲᑎᑦᑎᓂᕐᒥᒃ, ᐊᒻᒪᓗ 
ᑭᖑᓂᐊᒍᑦ ᑲᒪᒋᔭᖃᕐᓂᕐᒥᒃ 
(ᐃᓄᐃᑦ ᐱᓕᕆᖃᑎᒋᔭᐅᓗᑎᑦ 
ᐊᓯᐊᑎᒍᓪᓘᓐᓃᑦ) 
ᐃᓕᓐᓂᐊᖅᑎᑦᑎᓗᓂ ᓄᓇᕗᑉ 
ᓄᓇᓕᖏᓐᓂ

• ᐃᓚᐅᖃᑕᐅᓗᓂ ᓱᕈᓰᑦ 
ᑕᐅᑐᒃᓯᒪᔪᑦ ᐋᓐᓂᖅᑎᕆᓂᕐᒥ 
ᐃᓕᓐᓂᐊᖅᑎᑕᐅᓂᖏᑦ ᐃᓕᓴᐃᔩᑦ

• ᐃᓕᓐᓂᐊᑎᑦᑎᓗᓂ 
ᖁᓄᔪᕐᓂᐊᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᓂᖅ

• ᐅᑭᐊᒃᓵᖅ, 2017

• ᐄᐳᕈᓪ, 2017 
ᐱᓕᕆᐊᖃᐃᓐᓇᓕᕐᓗᓂᓗ 
ᑕᒪᔅᓱᒥᖓ

• ᐊᑕᐅᓯᖅ ᐱᓇᓱᐊᕈᓯᖅ 
ᐊᐅᓪᓚᖅᓯᒪᓗᓂ ᐊᒻᒪᓗ ᐊᑭᖏᑦ

• ᒪᓕᑦᑐᖅ 
ᐃᓕᓐᓂᐊᖅᑎᑦᑎᔪᖃᖁᔨᒐᐃᑉᐸᑕ 
ᐃᓄᐃᑦ

ᑲᑎᒪᔩᑦ ᓇᓗᓇᐃᖅᑕᐅᓛᑐᐃᓐᓇᖅᑐᖅ


